
Masterclasses Diġitali
Ikkomunika mal-votanti tiegħek online

Sfond
Fl-ewwel sessjoni prattika tas-sensiela ta’ Masterclasses Diġitali, ingħataw tagħrif u pariri prattiċi dwar il-ħolqien ta’ kontenut viżiv li jolqot l-għajn għall-midja soċjali, u l-parteċipanti ngħataw għodod u riżorsi prattiċi biex jinkorporawhom fl-attivitajiet tagħhom ta’ ħolqien ta’ kontenut. 
32 parteċipant irreġistraw għall-webinar, li minnhom 26 segwew is-sessjoni live.
Ħarrieġ:  
Kwinten Lambrecht, Kreatur tal-kontenut tal-komunikazzjoni u fundatur ta’ Kwin.be
Kwinten huwa kreatur fil-qasam tal-komunikazzjoni strateġika b’10 snin esperjenza fl-iżvilupp ta’ strateġija kreattiva, komunikazzjoni online u l-produzzjoni tal-vidjo. Kwinten huwa fundatur tal-Aġenzija KWIN, u ilu jaħdem għall-istituzzjonijiet tal-UE għal dawn l-aħħar snin.

LinkedIn: https://www.linkedin.com/in/kwintenlambrecht/
Sit web tal-Aġenzija KWIN: https://kwin.be/
Moderatur: 
Klaudia Bencze, Kap tat-tim tal-midja soċjali tal-KtR
Reġistrazzjoni: 	
Ir-reġistrazzjoni tas-sessjoni hija disponibbli fuq YouTube: https://www.youtube.com/watch?v=t9ynjHgwTII&ab_channel=EuropeanCommitteeoftheRegions
Lista ta’ għodod utli:  
L-għodod imsemmija fis-sessjoni huma elenkati fil-Lista ta’ referenza għall-ħolqien ta’ kontenut viżiv għall-midja soċjali, imfassla minn Kwinten Lambrecht u l-Aġenzija KWIN, u tinsab fl-aħħar ta’ dan id-dokument.







Tagħlimiet ewlenin
It-taħriġ kopra l-punti ewlenin li ġejjin: 
Għaliex il-kontenut viżiv huwa importanti?
· L-elementi viżivi jattiraw l-attenzjoni tagħna. Huma jqanqlu l-emozzjonijiet tagħna. 
· Ir-rakkuntar tal-istejjer huwa wieħed mill-aktar modi effettivi sabiex tilħaq l-udjenzi, speċjalment iż-żgħażagħ, fuq il-mezzi favoriti tagħhom.
· Pjattaformi bħal YouTube bħalissa jinsabu f’kompetizzjoni ma’ Facebook u Instagram, kif ukoll ma’ pjattaformi aktar ġodda bħal TikTok; għaldaqstant, l-algoritmi tal-midja soċjali qed jiffavorixxu dejjem aktar il-kontenut ta’ vidjo. Dan ifisser li, flimkien ma’ immaġnijiet, il-posts b’vidjo qegħdin jilħqu aktar nies b’mod konsistenti u qed ikollom viżibbiltà li ddum aktar online.
· L-immaġnijiet huma b’saħħithom għaliex dawn minnufih iħallu impatt fuqna f’livell emozzjonali. Immaġni tiswa daqs elf kelma peress li tagħmilha faċli li n-nies jaraw, iħossu, u mbagħad jaġixxu.
· Moħħna jinġibed lejn l-elementi viżivi. Dan huwa importanti ħafna għaliex, meta nibbrawżjaw l-internet, aħna niftakru l-biċċa l-kbira tal-kontenut għal mhux aktar minn 7 sekondi, bħala medja.
· Ġeneralment, l-element viżiv joħloq aktar interazzjoni: 40 darba aktar ċans li jiġi xxerjat; 150% aktar retweets fuq Twitter; darbtejn punt tlieta (2.3) aktar interazzjoni fuq Facebook;

Biex tagħmel kwalunkwe messaġġ fil-midja soċjali aktar b’saħħtu:
· oħloq album tar-ritratti;
· oħloq karusell tar-ritratti;
· oħloq slideshow;
· oħloq esperjenza immedjata;
· L-istampi jgħinu wkoll biex ikun hemm aktar interazzjonijiet. Ittaggja lin-nies, il-postijiet, u l-midja fil-posts tiegħek.

X’għandek tagħmel:
· Elementi viżivi effettivi: 
juru emozzjoni;
jiffukaw fuq l-aspett uman;
għandhom qawwa ta’ spjegazzjoni b’saħħitha;
iġiegħluk tirrelata, u turi kreattività u umoriżmu;

· Qabel tixxerja kontenut, dejjem saqsi dawn il-mistoqsijiet:
huwa utli?
jirrappreżentani?
jinftiehem?
qiegħed/qiegħda nirrispetta d-drittijiet tal-awtur meta nixxerja din l-immaġni?

X’ma għandekx tagħmel:  
Tużax stampi arkivjati fl-internet 
Evita li tuża elementi viżivi ddisinjati żżejjed u mgħobbija żżejjed, u stampi mingħajr interess li sempliċiment juru persuni jieħdu b’idejn xulxin.

Suġġerimenti sabiex tibda tuża elementi viżivi
· L-użu ta’ elementi viżivi m’għandux għalfejn ikun ikkumplikat. Esplora modi kif tikseb l-element viżiv tiegħek online. Uża sorsi ta’ immaġni utli, fosthom:  pexels.com, unsplash.com, flickr.com, u sorsi istituzzjonali bħal-librerija u s-servizzi awdjoviżi tal-UE.

· Meta toħloq l-elementi viżivi tiegħek stess: 
ipprova żviluppa l-istil personali tiegħek;
tinsiex iżżid hashtags u test spjegattiv;
esperimenta, iżda qis li tadatta bl-aħjar mod il-kontenut għall-pjattaformi fejn se tippostja;

· Uża l-mowbajl! Il-mowbajl jagħmilha faċli biex teditja r-ritratti malajr. Sabiex tagħmel dan uża għodda bħal Snapseed.

Suġġerimenti biex tieħu ritratti bil-mowbajl:
uża l-grid lines;
evita li tuża l-flash matul il-ġurnata;
tiżżumjax ħafna;
uża l-għażliet u l-modi disponibbli (kwadru, portrait, panorama eċċ);
issettja l-fokus tal-kamera b’mod korrett;
naddaf il-lenti;

Għodod utli għall-ħolqien ta’ elementi viżivi għall-midja soċjali:
· Microsoft PowerPoint – biex toħloq kontenut li jista’ jiġi xxerjat b’għodda familjari fi ftit sekondi; 
· Pablo – biex teditja l-midja soċjali malajr għal kanali speċifiċi, li jippermettilek iżżid test u branding fuq ir-ritratti; 
· Snappa – joffri versalità kbira għall-editjar ta’ ritratti u biex tinkludi ikoni; 
· Gifmaker – biex toħloq immaġni sempliċi li tiċċaqlaq u li tolqot l-għajn;
· Għodod oħra li tista’ tuża: Snapseed, Canva, eċċ.
· Fl-aħħar nett, agħmel l-aħjar użu mill-għodod “ovvji”: 
l-app Facebook toffri varjetà ta’ karatteristiċi fosthom l-editjar ta’ stampi, iż-żieda ta’ test, il-ħolqien ta’ gifs jew saħansitra ż-żieda tat-tpinġijiet tiegħek stess; 
L-Instagram Stories jippermettulek iżżid test fuq stampa, bil-possibbiltà li tibdel it-tipa, il-kulur tat-test u l-isfond, u tista’ wkoll tissevja l-immaġni mingħajr ma tixxerjaha fuq Instagram. Tista’ wkoll toħloq filmati u gifs. 

Materjal awdjoviżiv tal-istituzzjonijiet tal-UE:
Għal kontenut speċifiku tal-UE, uża r-repożitorji awdjoviżivi online tal-istituzzjonijiet tal-UE.
· Manwal tal-midja soċjali tal-KtR: www.cor.europa.eu/toolkit.go 
· Għall-aħħar materjal awdjoviżiv tal-istituzzjonijiet tal-UE, żur is-sit web: https://europa.eu/newsroom/audiovisual_en 
· Ġabra ta’ ritratti: 
Kumitat Ewropew tar-Reġjuni (Flickr)
Parlament Ewropew – Ċentru Multimedjali
Kunsill tal-UE – Librerija tar-Ritratti 
Presidenza tal-Kunsill tal-UE (Flickr) 
Servizz Awdjoviżiv tal-Kummissjoni Ewropea – Ritratti
Kumitat Ekonomiku u Soċjali Ewropew – Ġabra ta’ ritratti
Servizz Ewropew għall-Azzjoni Esterna (Flickr)
· Żur regolarment il-kontijiet tal-midja soċjali tal-istituzzjonijiet tal-UE, inklużi dawk lokali f’pajjiżek.
Mistoqsijiet
1) L-għodod li semmejt huma bla ħlas?
Pablo, Snapseed u Gifmaker huma kompletament bla ħlas. Snappa jippermettilek li teditja bla ħlas sa ħames ritratti kuljum, u joffri aċċess għall-funzjonijiet kollha tiegħu għal miżata aċċessibbli ħafna ta’ madwar EUR 10. Dan l-aħħar Canva beda jnaqqas l-għażliet li joffri bla ħlas u issa qiegħed jitlob ħlas għal funzjonijiet li huma disponibbli biss fuq Canva Pro. 
2) Huwa minnu li huwa ssuġġerit li nevitaw li nużaw l-istess hashtags ripetutament fuq Instagram? 
Mhux eżatt, madankollu huwa rrakkomandat li tevita li tuża hashtags li huma vagi wisq. Titbiegħedx mis-suġġett meta tuża l-hashtags u uża biss bejn 5 sa 10 hashtags differenti f’post kwalunkwe. 
3) Liema għodod tirrakkomanda għall-ħolqien ta’ infografika?
Snappa, li joffri mudelli ta’ infografika. Tista’ tuża wkoll Infogr.am u PiktoChart.
4) Liema għodod tirrakkomanda għall-ħolqien ta’ filmati qosra ta’ madwar 15-il sekonda li huma ferm popolari?
Kif imsemmi hawn fuq, l-Instagram Stories jippermettilek tirrekordja filmat u żżidlu test, imbagħad tissevjah mingħajr ma ttellgħu fuq Instagram. Jekk tixtieq iżżid is-sottotitli, mużika fl-isfond jew funzjonijiet oħra, tista’ tuża Inshot jew Gravie. 
Biex tippreżenta l-fehma tiegħek fi 15-il sekonda trid iżżomm fil-qosor ħafna u titbiegħedx mis-suġġett. 


Lista ta’ referenza għall-ħolqien ta’ kontenut viżiv għall-midja soċjali
Fejn tista’ ssib kontenut viżiv
· www.pexels.com 
· www.unsplash.com 
· www.flickr.com (taqsima Creative Commons) 
· Sorsi istituzzjonali 

Ħolqien ta’ elementi viżivi (Desktop)
· www.snappa.com
· www.canva.com
· www.picmonkey.com
· www.pixlr.com

Ħolqien ta’ kontenut viżiv (apps għall-mowbajl) 
· Layout
· Whitagram 
· Snapseed
· Lightroom
· Spark Post
· VSCO
· Whatsapp / Instagram Stories / Facebook app

Ħolqien ta’ vidjows bażiċi (apps għall-mowbajl)
· Gravie
· Inshot
· Storyo
· Slow Fast
· Giphy Cam
· Quik

Ħolqien ta’ infografika
· www.infogram.com
· piktochart.com

